
SAOPŠTENJE ZA JAVNOST
Odbor RCC-a razgovarao o situaciji u Jugoistočnoj Evropi i pohvalio rad Sekretarijata ove organizacije u Sarajevu 
SARAJEVO, 15. septembar/rujan 2009. godine – Generalni sekretar Vijeća za regionalnu saradnju (RCC), Hido Biščević, predstavio je najnoviji kvartalni izvještaj o aktivnostima Sekretarijata RCC-a 29-orici članova Odbora ove organizacije koji su se danas sastali u Sarajevu. Izvještaj pokriva period od 9. maja/svibnja do 9. septembra/rujna 2009. godine. 
Generalni sekretar Biščević je od Odbora RCC-a dobio punu podršku aktivnostima Sekretarijata. Informirao je članove o situaciji u Jugoistočnoj Evropi i glavnim izazovima sa kojima se regija suočava pri provođenju razvojih programa. 
„Nekoliko važnih događaja i trendova je tokom posljednjih mjeseci uticalo na regionalnu saradnju u Jugoistočnoj Evropi i na okvir djelovanja RCC-a“, rekao je Biščević. „Uticaji ekonomske krize su dodatno pogoršani i njene ekonomske i socijalne posljedice vjerovatno će izvršiti uticaj na kapacitete regionalne saradnje pojedinačnih članica RCC-a u kratkoročnom i srednjoročnom periodu“. 
„Osim toga, uprkos nekim objektivno pozitivnim koracima, ipak je potrebna nova snaga i odlučnija posvećenost u pogledu brzine procesa evropskih i evro-atlantskih integracija za kandidate i potencijalne kandidate iz regije“.
Generalni sekretar RCC-a istakao je važnost poštivanja načela sveobuhvatnosti regionalne saradnje u kontekstu RCC-a. Naglasio je da je Sekretarijat uspješno radio sa svojim članicama na brojnim projektima u prioritetnim oblastima ekonomskog i socijalnog razvoja, infrastrukture i energetike, pravosuđa i unutrašnjih poslova, sigurnosne saradnje, izgradnje ljudskih potencijala i parlamentarne saradnje u Jugoistočnoj Evropi.
„Ovi projekti podržavaju javno-privatno partnerstvo, integritet i otpornost krivičnog pravosudnog sistema na korupciju, izradu regionalne strategije istraživanja i razvoja za Zapadni Balkan, prekogranično upravljanje vodama, itd“. 
„Nadalje, otišlo se korak naprijed u pripremama za uspostavljanje Regionalnog centra za suzbijanje požara u Jugoistočnoj Evropi (SEEFREC) u saradnji sa Svjetskom bankom i Međunarodnom strategijom UN-a za smanjenje elementarnih nepogoda, kao i uz aktivno učešće i podršku brojnih zainteresiranih članica RCC-a iz Jugoistočne Evrope“. 
Prijedlog Programa Ujedinjenih nacija za razvoj (UNDP) da se uspostavi regionalni fond RCC-a također je predstavljen članovima Odbora. Fond bi pružao podršku provedbi projekata u Jugoistočnoj Evropi u okviru prioritetnih područja djelovanja RCC-a. 
Izvještaj o aktivnostima Sekretarijata Vijeća za regionalnu saradnju (RCC) može se naći na našoj Internet stranici www.rcc.int/ovdje.

Odbor RCC-a sastaje se četiri puta godišnje, daje operativne smjernice i nadgleda rad organizacije. Sastoji se od onih članica RCC-a koje učestvuju u budžetu Sekretarijata RCC-a kao i Evropske unije koju predstavlja Trojka, a sastoji se od Predsjedništva EU-a, Evropske komisije i Sekretarijata Vijeća. 
_________________________

Kao nasljednik Pakta stabilnosti za Jugoistočnu Evropu, Vijeće za regonalnu saradnju (RCC) pomaže regionalnu saradnju te podržava evropske i evro-atlantske integracije u Jugoistočnoj Evropi. Vijeće se u svom radu fokusira na šest prioritetnih područja: ekonomski i društveni razvoj, energetika i infrastruktura, pravosuđe i unutrašnji poslovi, sigurnosna saradnja, izgradnja ljudskih potencijala, te parlamentara saradnja kao tematika koja prožima sva područja. Sjedište RCC-a je u Sarajevu, Bosna i Hercegovina.

Za više informacija kontaktirajte Dinku Živalj, glasnogovornicu Vijeća za regionalnu saradnju,  tel: +387 33 561 700, faks: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int

